
Egiptod̶eba 
ẽdrʌped̶ad̶a 
quĩrãnebabada 
ewari jũẽi carea 
wad̶i sei ewari b̶ʌd̶e 
Jesura Betania puruda̶a 
wãsia Lazaro b̶abarimaa. 
Maʌ̃ Lazarora Jesuba 
ʌ̃rẽbabid̶a basía. Mãwã 
panʌne Mariaba nardo 
quera idji awa quiruda, 
nẽbʌa b̶ʌda taza umé enepeda̶ 
Jesu jĩrũne weasia. Maʌ̃be idji 
bud̶aba põãsa jaresia. Maʌ̃ 
queraba dji dera jũma tũãpa nũmesia.



Juda Iscarioteda Jesuba doce edada̶d̶ebema basía. 
Maʌ̃ Judara sacerdote bororãmaa wãsia Jesu jidabi 
carea. Maʌ̃ ũrĩsid̶ad̶e ãdjirãra 
b̶ʌsrid̶ad̶apeda̶ Judaa paratada 
diad̶iad̶a asid̶aa. Ara maʌ̃da 
Judaba jʌrʌbadjia 
sãwã Jesura jidabida. 



Ara maʌ̃da Jesuba jarada̶ quĩrãca 
idji ume nĩbabadarãba Egiptod̶eba 
ẽdrʌped̶ad̶a quĩrãnebadi̶ carea 
cobadara osid̶aa. Wad̶i ne co 
duanʌne Jesuba paʌ̃da jʌwad̶e 
edaped̶a Ãcõrẽa bia jarasia. 
Maʌ̃be cõrãcuapeda̶ idji ume 
nĩbabadarãa diabʌrʌde̶ 
jarasia: –Edad̶adua. 
Cod̶adua. Naʌ̃gʌra 
mʌ̃ cacuaa.– 
 



Mãwãnacarea uva b̶a tazade̶ b̶ʌda 
edaped̶a Ãcõrẽa bia b̶ʌad̶a asia. 
Maʌ̃be ãdjirãa diabʌrʌde̶ jarasia: 
–Jũmarãba doda̶dua. Naʌ̃gʌra mʌ̃ 
oaa. Mʌ̃ oa erozoabʌrʌba Ãcõrẽba 
bed̶ea djiwid̶ida b̶ʌbʌrʌa zocãrã 
ẽberãrãba cadjirua oped̶ad̶ada 
quĩrãdoai carea.



Maʌ̃ awara Jesuba jarasia: –Simoʌ̃, Simoʌ̃, diauruba 
Ãcõrẽa iwid̶isia bãrã mĩã sẽ b̶ʌd̶eba mʌ̃ ĩjã panʌra 
igarabi carea. Baribʌrʌ mʌ̃a Ãcõrẽa iwid̶isia bʌa ĩjã b̶ʌra 
igararãmãrẽã. Mãwãmĩna igaraya. Baribʌrʌ bʌa jẽda 
crĩchapeda̶ bʌ djabarãra carebadua biara ĩjãnamãrẽã.– 



Maʌ̃ carea Pedroba Jesua nãwã panusia: –Mʌ̃ Boro, 
mʌ̃ra bʌ ume ab̶abe preso wãida crĩcha b̶ʌẽ́a; ãtebʌrʌ 
bʌ ume beuida crĩcha b̶ʌa. – Jesuba idjía jarasia: –Mʌ̃a 
jaraya, Pedro, ara naʌ̃ diamasi eterre berui naẽna bʌa 
b̶arima ũbea mʌ̃ra unucaad̶a aya.



Jesura idji ume 
nĩbabadarã sid̶a 
Getsemani abadama 
jũẽne wãsid̶aa. Mama 
Jesuba ãdjirãa jarasia: 
–Mʌ̃ awuá Ãcõrẽa iwid̶id̶e 
wãbʌrʌmisa nama 
chũpanenadua.
Nãwã jarasia: –Zeza, bʌa 
ne jũmada poya oida b̶ʌa. 
Mʌ̃ra idu bia mĩgabirãdua. 
Baribʌrʌ mʌ̃a quĩrĩã b̶ʌ 
quĩrãca orãdua. Odua 
bʌabʌrʌ quĩrĩã b̶ʌ quĩrãca.



Maʌ̃ bẽrã Judaba zocãrã romano sordaorãda, Ãcõrẽ de 
dromanebema zarrarã sid̶a maʌ̃ néuda̶a pe edesia. 
Ãdjirãra sacerdoterã bororãba, pariseorã 
bid̶a Juda ume diabuesid̶aa. Ãdjirãba 
ĩbĩrãda idjab̶a mĩãsu sid̶a 
eropanasid̶aa. Ara 
mãwãbʌrʌde̶ ab̶aʌba 
sacerdote dji droma 
nezoca cʌwʌrʌ jʌwa 
araarebemada tʌtasia.
Maʌ̃ carea Jesuba jarasia: 
–¡Djõrãnadua! ¡Idu b̶ʌd̶adua!– 
Ara maʌ̃da dji ẽberã 
cʌwʌrʌra tãpeda̶ anibisia.



Jesura jidad̶apeda̶ sacerdote dji droma ded̶aa 
edesid̶aa. Pedroba tʌmʌba ẽpẽ nĩbasia. Maʌ̃ne ʌ̃cʌrʌba 
de dud̶a tʌbʌda coad̶apeda̶ caita chũpanesid̶aa. 
Pedro sid̶a ãdjirã 
tãẽna chũmesia.



Maʌ̃ne sacerdote droma 
nezoca ab̶aʌba Pedroa 
iwid̶isia: –¿Mʌ̃a bʌra 
idji ume néude̶ unuẽ́ 
basica?– Maʌ̃ 
nezocara Pedroba cʌwʌrʌ 
tʌtad̶a ume dji ẽberãrã 
basía. Pedroba wayacusa 
mẽrãsia. Ara mãwã 
jarabʌrʌde̶ eterrera berusia. 
Ara maʌ̃da Pedrora ãyã 
wãped̶a bio sopuaba jĩãsia. 



Ara maʌ̃da jũma dji dromarã ãbaa dji 
jʌre panʌra piradrʌda̶peda̶ Jesura 
Pilatomaa edesid̶aa. Maʌ̃ carea 
Pilatoba Jesua iwid̶isia: –¿Bʌda 
wãrãda judiorã boroca?– Jesuba 
panusia: –Mãẽ, bʌa 
mãwã jara b̶ʌa. Pilatoba 
Jesuda ẽdrʌ b̶ʌ quĩrĩã b̶ʌ 
bẽrã purua waya bede̶asia. 
Mãwãmĩna waya jĩgua b̶ia 

jarasid̶aa: –¡Crud̶e cachi 

beabidua, crud̶e cachi 
beabidua!



Maʌ̃be Pilatoba Jesura romano 
sordaorãa diasia crude̶ cachi 
bead̶amãrẽã. Ara maʌ̃da idjira 
edesid̶aa. Jesuba idji cruda 
atauped̶a sordaorãba idjira 
edesid̶aa ẽjũã Boro B̸ʌwʌrʌ 
abadamaa. Hebreo bed̶ead̶e 
Golgota abadaa.



Mama ãdjirãba Jesura crude̶ 
cachisid̶aa. Idjab̶a idji caita ẽberãda 
umé crud̶e cachisid̶aa, ab̶a Jesu jʌwa 
araare, ab̶a jʌwa acʌare.



Umatipa ʌ̃mãdaura quisia. Maʌ̃ba naʌ̃ ẽjũãra hora ũbea 
jũma pãĩma nũmasia. Ãcõrẽ de dromane ed̶a wua eatʌ 
jira b̶ʌra ẽsidra cõã dogosia. Ara maʌ̃ne Jesuba jĩgua 
jarasia: –Zeza, mʌ̃ 
jaurera bʌ jʌwad̶e 
b̶ʌbʌrʌa. – Mãwã 
jarapeda̶ ĩyãdrʌsia. 



Queubodo̶d̶e Jose Arimatea 
purud̶ebemada Pilatomaa wãsia. 
Maʌ̃ Josera judiorã 
bororãnebema basía. 
Jũmarãba idjira bio 
bia unubadjid̶aa. 
Idjia jʌ̃ã b̶abadjia 
Ãcõrẽba jũmarãda 
pe erob̶amãrẽã.                       Ne waya neẽ́ Pilatomaa 
                                                 wãpeda̶ Jesu cacuada 
                                                 iwid̶isia tʌb̶ari carea.



Joseba borob̶ada nẽdopeda̶ 
Jesu cacuara crude̶bemada 
ud̶aa b̶ʌped̶a maʌ̃ 
borob̶aba bʌrá b̶ʌsia. 
Maʌ̃be mõjẽ uria 
corod̶ad̶e ed̶a 
b̶ʌped̶a mõgara 
waib̶ʌaba uriara 
jũãtrʌ b̶ʌsia.



Nurẽma ʌ̃nãũbada ewari basía. Maʌ̃ne 
sacerdote bororãda, pariseorã 
sid̶a ãbaa Pilatomaa 
wãnaped̶a jarasid̶aa: –Dai 
boro, daiba quĩrãneba 
panʌa jãʌ̃ ẽberã 
sewaid̶a b̶ʌ wad̶i 
zocai b̶asid̶e nãwã 
jarasida: “Mʌ̃ra 
                ewari 

ũbead̶e 
ʌ̃rẽbaya.”



Ara maʌ̃da sordaorãba dji uria 
jũãtrʌ b̶ʌ mõgara ʌ̃rʌ̃ 
sẽyãda b̶ʌsid̶aa ab̶aʌba 
ewasira cawadi̶ carea. 
Maʌ̃be jʌ̃ã panesid̶aa.



Ʌ̃nãũbada ewari jõnacarea 
nabema ewari domianebema 
ara ʌ̃nadrʌbʌrʌd̶e Maria 
Magdalenada, dewarabema 
Maria sid̶a Jesu 
tʌb̶aripeda̶d̶amaa 
acʌd̶e wãsid̶aa. 
Maʌ̃ne cawaẽ́ne 
de uremiada dji 
               cãbãyã 
               uresia. 

Ãcõrẽ nezocada 
bajãneba zepeda̶ 
uria jũãtrʌ cobʌ̶ 
mõgarara ãyã 
b̶ʌped̶a maʌ̃ ʌ̃rʌ̃ 
chũmesia.



Idjida bio wayada̶ẽrã 
sordaorãra ure 
nũpanenapeda̶ ab̶ed̶a 
beud̶a quĩrãca 
tapanesid̶aa.



Baribʌrʌ bajãnebema nezocaba 
wẽrãrãa jarasia: –Ne wayarãnadua. 
Mʌ̃a cawa b̶ʌa bãrãba Jesu 
crud̶e cachipeda̶d̶ada jʌrʌ 
panʌda.Idjira nama b̶ʌẽ́a. 
Wãrãda ʌ̃rẽbasia idjia 
jarada̶ quĩrãca. Idji 
tʌb̶aripeda̶d̶amaa 
acʌd̶e zed̶adua.



Ara maʌ̃da wẽrãrãra Jesu tʌba̶ripeda̶da̶ 
uriade̶ba ne waya panʌmĩna bio 
b̶ʌsrid̶a pira wãsid̶aa. Jesu ume 
nĩbapeda̶d̶arãa jarade̶ wãbʌdad̶e 
Jesuda odjapeda̶ –¡Mẽrã!– asia. 
Maʌ̃be wẽrãrãra idjimaa 
zed̶aped̶a jĩrũne bʌrʌda̶peda̶ 
idjía bia bed̶easid̶aa.



Mãwãnacarea Jesuba edada̶rã once panʌ ne co 
chũpanasid̶ad̶e ara idjida unubisia. Ãdji cʌwʌrʌ 

zaread̶eba ĩjãnaẽ́ panana carea quẽãsia. Idji ʌ̃rẽbad̶a 
unuped̶ad̶aba ãdjirãa jarasid̶amĩna ĩjãnaẽ́ panasid̶aa. 
Mãwã jarada̶carea dadjirã Boro Jesura Ãcõrẽba ʌ̃taa 
bajãnaa edesia. Mama Ãcõrẽ jʌwa araare chũmesia.

Wãrãda Ãcõrẽba ẽberãrã bio 
quĩrĩã b̶ʌ bẽrã idji Warra ab̶a b̶ʌda 
naʌ̃ ẽjũãnaa diabuesia jũma idji 

ĩjãbʌdara aduarãnamãrẽã, ãtebʌrʌ 
idji ume ewariza zocai 

b̶ead̶amãrẽã.



Romano 3:23 Wãrãda jũmarãba cadjiruada obadaa. Maʌ̃ 
bẽrã Ãcõrẽ biya quirud̶ebemada ãĩ b̶eaa.

Romano 6:23 Wãrãda cadjirua o panʌ carea ẽberãrãra 
beud̶ia. Baribʌrʌ dadjirã Boro Jesucritod̶eba Ãcõrẽba 

ewariza zocai b̶aida bari dia b̶ʌa. 

Hebreo 9:27 Jũmarãda b̶arima ab̶a beud̶ia. Mãwãnacarea 
Ãcõrẽba cawa oya.

Epeso 2:8,9 Jesuda ĩjãped̶ad̶a bẽrã Ãcõrẽba idji biad̶eba 
bãrãra ẽdrʌ edasia. Ara bãdjia oped̶ad̶ad̶eba ẽdrʌd̶aẽ́ 

basía, ãtebʌrʌ Ãcõrẽbʌrʌ bari ẽdrʌ edasia. Bãrãba bia o 
panʌ carea Ãcõrẽba ẽdrʌ edaẽ́ basía. Mãwã ni ab̶aʌda 

ara idjid̶ebemada poya bia bed̶ead̶aẽ́a. 



Romano 10:9,10 bʌ iteba Jesura jũmarã Boroad̶a aibʌrʌ, 
idjab̶a Ãcõrẽba idjira ʌ̃rẽbabisida bʌ sod̶eba ĩjãibʌrʌ, 

Ãcõrẽba ẽdrʌ edaya. Wãrãda ab̶aʌba sod̶eba ĩjãibʌrʌ, 
Ãcõrẽba jipa unuya. Iteba Jesura jũmarã Boroad̶a aibʌrʌ 

Ãcõrẽba ẽdrʌ edaya. 

Juaʌ̃ 3:16,17 Wãrãda Ãcõrẽba ẽberãrã bio quĩrĩã b̶ʌ bẽrã 
idji Warra ab̶a b̶ʌda naʌ̃ ẽjũãnaa diabuesia jũma idji 

ĩjãbʌdara aduarãnamãrẽã, ãtebʌrʌ idji ume ewariza zocai 
b̶ead̶amãrẽã. Ãcõrẽba idji Warrara naʌ̃ ẽjũãnaa diabueẽ́ 

basía ẽberãrã bed̶ead̶e b̶ʌmãrẽã ãtebʌrʌ diabuesia 
ẽdrʌ edamãrẽã.



1 Juaʌ̃ 5:11-13 Ãcõrẽba jara b̶ʌra naʌ̃gʌa: idji Warrad̶eba 
dadjirãa diasia ewariza idji ume zocai b̶ead̶ida.

Wãrãda Ãcõrẽ Warra ĩjã b̶ʌra idji ume ewariza zocai 
b̶aya. Baribʌrʌ Ãcõrẽ Warra ĩjãẽ́ b̶ʌba idji ume ewariza 

zocai b̶aida neẽ́ b̶ʌa. 
Mʌ̃a naʌ̃ cartara bãrã dji Ãcõrẽ Warra ĩjã b̶ea itea 

b̶ʌbʌrʌa cawad̶amãrẽã ewariza Ãcõrẽ 
ume zocai b̶ead̶ida. 

